
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

Россия Федерацияса семья кодекс серти семьяö пырысьясöн да (либö) матысса рöдвужö пырысьясöн, кодъяс трагическöя кувсьöмöдз (суйöрсайса канму мутасын туйвывса да транспорт лоöмтор дырйи, спортса ордйысьöмъяс дырйи) олiсны Коми Республикаын, трагическöя кувсьöмкöд йитöдын сьöм отсöг сетан юалöмъяс кузя комиссия йылысь
«Материальнöй боксянь тöдлытöг пикö воöм дырйи гражданалы, öтчыдысь материальнöй отсöг сетöм вылö социальнöй мынтöмъяс йылысь»  Коми Республикаса Оланпас да «Материальнöй боксянь тöдлытöг пикö воöм гражданалы öтчыдысь материальнöй отсöг сетöм вылö социальнöй мынтöм урчитан да мынтан пöрадок, ыджда да условиеяс йылысь положение вынсьöдöм йылысь» Коми Республикаса Правительстволöн 2008 во моз тöлысь 29 лунся 222  №-а шуöм серти мукöд  виччысьтöм лоöмтор (ситуация) дырйи, кор материальнöй боксянь тöдлытöг пикö воöм гражданалы да кодлы вывтi ёна колö сьöм отсöг, öтчыдысь материальнöй отсöг сетöм могысь Коми Республикаса Правительство шуис:

1. Котыртны Россия Федерацияса семья кодекс серти семьяö пырысьясöн да (либö) матысса рöдвужö пырысьясöн, кодъяс трагическöя кувсьöмöдз (суйöрсайса канму мутасын туйвывса да транспорт лоöмтор дырйи, спортса ордйысьöмъяс дырйи) олiсны Коми Республикаын, трагическöя кувсьöмкöд йитöдын сьöм отсöг сетан юалöмъяс кузя комиссия  да вынсьöдны сэтчö пырысьясöс 1 №-а содтöд серти.

2. Вынсьöдны Россия Федерацияса семья кодекс серти семьяö пырысьясöн да (либö) матысса рöдвужö пырысьясöн, кодъяс трагическöя кувсьöмöдз (суйöрсайса канму мутасын туйвывса да транспорт лоöмтор дырйи, спортса ордйысьöмъяс дырйи) олiсны Коми Республикаын, трагическöя кувсьöмкöд йитöдын сьöм отсöг сетан юалöмъяс кузя комиссия йылысь положение 2 №-а содтöд серти.

3. Тайö шуöм збыльмöдöм бöрся видзöдны Коми Республикаса Юралысьöс вежысь К.Ю.Ромадановлы.
4. Тайö шуöмыс вынсялö сiйöс примитан лунсянь.
Коми Республикаса Юралысь                                                    В.Гайзер
Сыктывкар

2010 вося моз тöлысь 25 лун

271 №

ВЫНСЬÖДÖМА

Коми Республикаса Правительстволöн

2010 во моз тöлысь 25 лунся 271 №-а шуöмöн 
(1 №-а содтöд)
Россия Федерацияса семья кодекс серти семьяö пырысьясöн да (либö) матысса рöдвужö пырысьясöн, кодъяс трагическöя кувсьöмöдз (суйöрсайса канму мутасын туйвывса да транспорт лоöмтор дырйи, спортса ордйысьöмъяс дырйи) олiсны Коми Республикаын, трагическöя кувсьöмкöд йитöдын сьöм отсöг сетан юалöмъяс кузя комиссияö
ПЫРЫСЬЯС

	Ромаданов К.Ю.
	-
	Коми Республикаса Юралысьöс вежысь (Комиссияса веськöдлысь)

	Семяшкин И.В.
	-
	Коми Республикалöн йöзлы отсöг сетан агентствоса юрнуöдысь (Комиссияса веськöдлысьöс вежысь)

	Антонюк Т.В.
	-
	Коми Республикалöн йöзлы отсöг сетан агентстволöн адреснöй отсöг юкöнса начальник (Комиссияса секретар)

	Гончаренко В.А.
	-
	Коми Республикалöн спорт, туризм да мортöс ёнмöдан агентствоса юрнуöдысь

	Киселева Г.В.
	-
	«Коми Республикаса Юралысьлöн республиканскöй öтйöза водзвежöс» Коми Республикалöн государственнöй учреждениеса директор (сёрнитчöмöн)

	Мануйло О.Л.
	-
	Россияса ВЛМ Коми Республикаын медшöр веськöдланiнса начальник (сёрнитчöмöн) 

	Мурашко М.А.
	-
	Коми Республикаса йöзлысь дзоньвидзалун видзöм кузя министр.


ВЫНСЬÖДÖМА

Коми Республикаса Правительстволöн

2010 во моз тöлысь 25 лунся 271 №-а шуöмöн 
(2 №-а содтöд)
Россия Федерацияса семья кодекс серти семьяö пырысьясöн да (либö) матысса рöдвужö пырысьясöн, кодъяс трагическöя кувсьöмöдз (суйöрсайса канму мутасын туйвывса да транспорт лоöмтор дырйи, спортса ордйысьöмъяс дырйи) олiсны Коми Республикаын, трагическöя кувсьöмкöд йитöдын сьöм отсöг сетан юалöмъяс кузя комиссия йылысь
ПОЛОЖЕНИЕ

1. Россия Федерацияса семья кодекс серти семьяö пырысьясöн да (либö) матысса рöдвужö пырысьясöн, кодъяс трагическöя кувсьöмöдз (суйöрсайса канму мутасын туйвывса да транспорт лоöмтор дырйи, спортса ордйысьöмъяс дырйи) олiсны Коми Республикаын, трагическöя кувсьöмкöд йитöдын сьöм отсöг сетан юалöмъяс кузя комиссия (водзö - Комиссия) котыртöны Россия Федерацияса семья кодекс серти семьяö пырысьясöн да (либö) матысса рöдвужö пырысьясöн, кодъяс трагическöя кувсьöмöдз (суйöрсайса канму мутасын туйвывса да транспорт лоöмтор дырйи, спортса ордйысьöмъяс дырйи) олiсны Коми Республикаын, трагическöя кувсьöмкöд йитöдын сьöм отсöг сетан юалöмъяс видлалöм могысь.

2. Комиссия аслас уджын подуласьö Россия Федерацияса законодательствоö, Коми Республикаса законодательствоö, а сiдзжö тайö Положениеö.

3. Комиссияö пырысьясöс вынсьöдö да вежлалö Коми Республикаса Правительство.

4. Комиссия уджлöн шöр туйвизьясöн лоöны:

1) видлавны Коми Республикаса Юралысьлы либö Коми Республикаса Правительстволы гражданасянь гижöда шыöдчöмъяс да документъяс, кутшöмъяс эскöдöны гражданалысь Россия Федерацияса семья кодекс серти семьяö пырысьясöн да (либö) матысса рöдвужö пырысьясöн, кодъяс трагическöя кувсьöмöдз (суйöрсайса канму мутасын туйвывса да транспорт лоöмтор дырйи, спортса ордйысьöмъяс дырйи) олiсны Коми Республикаын, трагическöя кувсьöмкöд йитöдын сьöм отсöгын коланлунсö (водзö - сьöм отсöг):

2) примитны сьöм отсöг урчитöм либö сiйöс урчитны öткажитöм йылысь решение.

 5. Комиссияö пырöны:

Комиссияса веськöдлысь, Комиссияса веськöдлысьöс вежысь, Комиссияса секретар, Комиссияö пырысьяс.

6. Комиссиялöн уджöн веськöдлö сылöн веськöдлысьыс. Кор Комиссияса веськöдлысьыс абу, сэки сылысь уджмогъяссö збыльмöдö Комиссияса веськöдлысьöс вежысь.

Кор недыр кад абуöсь Комиссияса веськöдлысь да Комиссияса веськöдлысьöс вежысь, сэки Комиссияса веськöдлысьлысь уджмогъяссö збыльмöдö Комиссияса веськöдлысьлöн тшöктöм серти Комиссияö пырысьяс лыдысь öти.

7. Комиссияса заседаниеяс котыртан уджсö вöчö Комиссияса секретар. Комиссияса секретар сетö Комиссияö пырысьяслы видлалöм вылö юöр, прöверитö гражданаöн сетöм документъяслысь тырвыйöлунсö, оформитö Комиссияса заседаниеяслысь сёрнигижöдъяс.

Кор недыр кад абу Комиссияса секретар, сэки сылысь уджмогъяссö збыльмöдö Комиссияса веськöдлысьлöн тшöктöм серти Комиссияö пырысьяс лыдысь öти.

8. Гражданаöн сетöм документъяссö видлалöны Комиссияса заседаниеяс вылын.

9. Комиссия нуöдö ассьыс заседаниеяссö Коми Республикаса Юралысьлы либö Коми Республикаса Правительстволы гражданасянь гижöда шыöдчöм сетан лунсянь 5 уджалан лунöн  кувсьöм йылысь эскöдангижöдлысь да кувсьöмакöд рöдвужлун эскöдысь документъяслысь копияяс пуктöмöн.

10. Кор тайö Положениеса 9 пунктын пасйöм документъяссö абу сетöма либö абу тырвыйö сетöма, сэки Комиссия примитö сьöм отсöг урчитны öткажитöм йылысь решение.

Гражданалöн эм право мöдысь шыöдчыны сьöм отсöг урчитöмла да мынтöмла сьöм отсöг урчитны да мынтыны öткажитан подувъяс бырöдöм бöрын.

11. Комиссиялöн эм право примитны решение, Комиссияса заседание вылын кö эм Комиссияö пырысьяс öтувъя лыдысь джынсьыс абу этшаджыкыс.

 Комиссияса решениеяс примитöны заседание вылын унджык гöлöсöн. Кор гöлöсыс öтмында, сэки вына гöлöсыс лоö Комиссияса веськöдлысьлöн, а кор сiйö абу – Комиссияса веськöдлысьöс юрнуöдысь вежысьлöн.

Комиссиялысь решениеяссö оформитöны сёрнигижöдöн Комиссияса заседание вылын документъяс видлалан лунсянь 3 лунöн.

Коснырева 5973 пас 
